Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Jorge Esparza Garrido jaunak egindako galderaren erantzuna, Foru Diputazioak emana, Moriako sutearen ostean Lesbosko errefuxiatuak hartzeari buruzkoa. Galdera 2020ko irailaren 25eko 101. Nafarroako Parlamentuko Aldizkari Ofizialean argitaratu zen.

ERANTZUNA
Nafarroako Gorteetako kide den eta Navarra Suma talde parlamentarioari atxikita dagoen Jorge Esparza Garrido jaunak galdera hau egin du (10-20/PES-00208), Migrazio Politiketako eta Justiziako kontseilariak idatziz erantzun dezan:
“Europako beste herrialde batzuek ez bezala, Espainiako Gobernuak ez du bere burua eskaini Moriako sutearen ondoren Lesbosko errefuxiatuak hartzeko. Zer iritzi diozu? Zure ustez, bateragarriak al dira erabaki hori eta Europan immigrazio politika justu eta solidario bat sustatzeko helburu programatikoa?”. Hona kontseilariaren erantzuna:
Kontseilari honek ez ditu baloratuko beste gobernu batzuen helburu programatikoak, are gutxiago Nafarroak ez dituen eskumenekin zerikusia dutenak —Europar Batasunarekiko harremanekin, esate baterako—.
Gogorarazi behar dut, era berean, nazioarteko asilo eta babes politikak Gobernu zentralaren eskumen esklusiboa direla. Nafarroak jada eskuragarri zeuden baliabideak eskaini zizkion Estatuari, beharrezkotzat joko balitu ere.
Alabaina, ez dut uste inola ere bateraezinak direnik Espainiaren unean uneko erabaki bat —gertaera jakin bati dagokiona, egoera zehatz eta mugatu batean— eta Europar Batasunaren baitan nazioarteko lankidetzaren bidez epe ertain-luzean lortu behar den helburu bat.
Hori jakinarazten dizut, Nafarroako Parlamentuko Erregelamenduaren 194. artikuluan xedatutakoa betetzeko.

